Inatsisit Nr. 19 30. novembari 2020 Atuuttut

llluliortiternernut aningaasalersuineq pillugu
Inatsisartut inatsisaata allanngortinneqarnissaa
pillugu Inatsisartut inatsisaat
(Nutaanik inissialiornissamut taarsigassarsiarititat
taamaallaat inunnut
taarsigassarsiaritinnegartassapput aammalu inuit
inissiamut ataatsimut taamaallaat
taarsigassarsisinnaallutik)

§1

Illuliortiternernut aningaasalersuineq pillugu Inatsisartut inatsisaanni nr. 39, 23. november 2017-
imeersumi, Inatsisartut inatsisaanni nr. 36, 28. november 2019-imeersumi allanngortinnegartumi, makkua

allanngortinneqarput:

1. § 9imatut oqaasertalerneqgarpoq:
” 8 9. 8§ 5-8 malillugit taarsigassarsiarititat inunnut ataasiakkaanut aammalu sanaartornermut
aningaasartuutit tamarmiusut sinnerinut aningaasalersuinissap uppernarsarneqarnerani, taamaallaat

taarsigassarsiaritinnegarsinnaapput.”

2. § 9 kingornailanngunneqassaaq:
” § 9 a. Inuit ataasiakkaat kisimik inissiamut ataatsimut taarsigassarsitinnegarsinnaapput.

Imm. 2. Inunnut ataasiakkaanut inissialiortiternernut aningaasalersuineq pillugu Inatsisartut inatsisaat
imaluunniit inissialiortiternernut aningaasalersuineq pillugu siusinnerusukkut inatsisit naapertorlugit

nutaanik inissialiornissamut taarsigassarsitinneqareersimasunut, taarsigassarsititsisoqarsinnaanngilag.

§ 9 b. Sanatitsisog namminersortoq inunnut ataasiakkaanut tuniniaanissaq siunertaralugu nutaanik
inissialiorsinnaavog. Kommunalbestyrelsi § 9 malillugu nutaanik inissialiornissamut
taarsigassarsititsinissamut neriorsuutegarsinnaavoq. Nutaanik inissialiornissamut
taarsigassarsititsisarneq pillugu aalajangersakkat taamaagataanik atuutissapput.

Imm. 2. Sanatitsisup namminersortup atuilernissamut akuersissummik tunniussereernerup kingorna
gaammatinit 12-init kingusinnerusumi nutaanik inissialianik tunisinerani, inissianut

tuninegarsimanngitsunut taarsigassarsititsinissamut neriorsuut ilimasaarinertaganngitsumik



atorunnaassaaq.”

3. §11,imm. 1, imatut oqaasertalerneqarpoq:

” § 10, imm. 1-imi illunut pineqartunut atatillugu piginnittut nikinneri tamaasa pillugit kommunalbestyrelsi
ilisimatinneqartassaaq. Inissialiortiternernut aningaasalersuineq pillugu Inatsisartut inatsisaat imaluunniit
inissialiortiternernut aningaasalersuineq pillugu siusinnerusukkut inatsisit naapertorlugit nutaanik
inissialiornissamut taarsigassarsiagariinngitsunut piginnittut nikinnerat eqgaassanngikkaanni, §§ 5-8
malillugit taarsigassarsiat piginnittut nikinneranni akiligassanngortinnegassapput. Ingerlatseqatigiiffinni,
pegatigiiffinni assigisaannilu pigisanik aalaakkaasunik piginnittuunissamik, attartortitsinissamik
imaluunniit allatut ingerlatsinissamik pingaarnertut siunertagartuni pigisanik, piginnegataassutinik,

aktiaatinik assigisaannillu tunniussineq aammattaaq piginnittut nikinnerattut isiginegarpoq.’

4. § 27, imm. 2-imi, nr. 4 kingorna normumi nutaami ikkunneqgarpoq:
”5) Qinnutegartoq Inatsisartut inatsisaanni matumani imaluunniit inatsisini allani

taarsigassarsiagariinngitsoq uppernarsaat, takuuk § 1, imm. 3”

Nr. 5 aamma 6 tamatuma kingorna nr. 6-nngussapput aamma 7-nngussapput.

§2

Inatsisartut inatsisaat ulloq 1. januar 2021 atuutilerpoq.

Imm. 2. Inissialiortiternernut aningaasalersuineq pillugu Inatsisartut inatsisaat imaluunniit
inissialiortiternernut aningaasalersuineq pillugu siusinnerusukkut inatsisit naapertorlugu nutaanik
inissialiornissamut taarsigassarsiat pioreersut, piginnittut nikinnissaasa tungaanut allannguuteqartinnagit
ingerlatiinnarneqarput.

Imm. 3. Ulloq 1. januar 2021 sioqqullugu inissialiortiternernut aningaasalersuineq pillugu Inatsisartut
inatsisaat imaluunniit inissialiortiternernut aningaasalersuineq pillugu siusinnerusukkut inatsisit
naapertorlugu nutaanik inissialiornissamut taarsigassarsititsinissamik neriorsuutit, pisussaaffiliisumik
sanaartornissamut akigititassanut isumagatigiissuteqartogarsimanngippat, Inatsisartut inatsisaanni
pinegartunut ilaatinneqarput.

Imm. 4. Ullog 1. januar 2021 siogqullugu nutaanik inissialiornissamut taarsigassarsititsinissamik
neriorsuutit aammalu pisussaaffiliisumik sanaartornissamut akigititassanut
isumagatigiissuteqartogareersimatillugu, atugassarititaasut allanngortinnagit ingerlatiinnarneqarput.
Taarsigassarsisup isumagqatigiissuteqarfigisaanit taassuma isumagqatigiissuteqarfigisaanut piginnittut

nikinneranni § 1, nr. 2 aamma 3 atuutissapput.

